
КОМИ РЕСПУБЛИКАЛÖН ОЛАНПАС
"Коми Республикаын государствосянь социальнöй отсöг сетöм йылысь" Коми Республикаса Оланпасö вежсьöмъяс пыртöм йылысь
Примитöма Коми Республикаса

Государственнöй Сöветöн                                         2008 вося сентябр 18 лунö
1 статья. Пыртны "Коми Республикаын государствосянь социальнöй отсöг сетöм йылысь" Коми Республикаса Оланпасö (Коми Республикаса государственнöй власьт органъяслöн индöд-тшöктöмъяс, 2005, 3 №, 3766 ст.; 2006, 7 №, 4506 ст.; 8 №, 4516 ст.; 2007, 3 №, 4743 ст.; 4 №, 4779 ст.; 6 №, 4851 ст.; 8 №, 4935 ст.; Республика, 2008, март 12 лун) татшöм вежсьöмъяс:

1. 2 статьяса 1 пунктö содтыны татшöм сюрöса "в2" да "в3" подпунктъяс:

"в2) материальнöй отсöг;

"в3) нöбасьысь нывбабаяслы, нёньöдчысь мамъяслы сёян-юан  ньöбöм вылö пособие, мый сетöма Коми Республикалöн йöзлысь дзоньвидзалун видзан государственнöй учреждениеса либö Коми Республика мутасын йöзлысь дзоньвидзалун видзан учреждениеса бурдöдысь врачлöн кывкöртöд подув вылын медицинскöй показаниеяс серти;";
2. 3 статьяса 1 юкöнö содтыны татшöм сюрöса 32 да 33 пунктъяс:

"32) материальнöй отсöг – Коми Республикаса Правительствоöн индöм мында;

33) нöбасьысь нывбабаяслы, нёньöдчысь мамъяслы сёян-юан ньöбöм вылö пособие, мый сетöма Коми Республикалöн йöзлысь дзоньвидзалун видзан государственнöй учреждениеса либö Коми Республика мутасын йöзлысь дзоньвидзалун видзан учреждениеса бурдöдысь врачлöн кывкöртöд подув вылын медицинскöй показаниеяс серти, – Коми Республикаса Правительствоöн индöм мында;";

3. 5 статьяö содтыны татшöм сюрöса 5 юкöн:

"5. Нöбасьысь нывбабаяслы, нёньöдчысь мамъяслы сёян-юан ньöбöм вылö пособиеöн государствосянь социальнöй отсöг сетöм вылö медицинскöй показаниеяслысь лыддьöгсö урчитö Коми Республикаса Правительство.".

2 статья. Тайö Оланпасыс вынсялö 2009 вося январ 1 лунсянь.

Коми Республикаса Правительстволы примитны нормативнöй правовöй актъяс, кутшöмъяс збыльмöдöны тайö Оланпассö.

